
qulub‖ asarida bilim olib mustaqil mushohada yurita olmaydigan insonni ―ustiga kitob ortilgan 

eshak‖ka qiyoslaydi va ―nodon‖ deb ataydi. 

Ma‘rifatparvar olim Abdulla Avloniy o‗zining ―Turkiy guliston yoxud axloq‖ asarida 

badan tarbiyasi bilan bir qatorda fikr tarbiyasiga ham alohida ahamiyat beradi. Uning 

ta‘kidlashicha, fikr tarbiyasi ―muallimning yordamiga so‗ng darajada muhtojdir‘ va inson 

hayotida muhim ahamiyatga ega.[4] 

Demak buyuk mutaffakkir allomalarimizning ilmiy asarlaridan foyfalanib yoshlarga 

ta‘lim-tarbiya berishimizda, mustaqil fikrlash, avvalambor, yangi savol, yangi muammoni ko‗ra 

bilish va qo‗ya bilish, so‗ngra uni o‗z kuchi bilan hal qilish kabi qobilyatlarni shakillantirishda 

unimli foydalansak maqsadga muofiq bo‘lar ekan. Boshqacha qilib aytganda, o‗quvchilar 

ajdodlar ilmiy merosilardan hulosa chiqarib maksimal faollik, ijodkorlik, mustaqil hukm 

chiqarish va tashabbuskorlik kabi qobilyatlarni o‘zlashtirishlari mumkin.  

Аннотация: Мақолада таълим-тарбия жараѐнида педагогик инновацияларни кенг 

кўламда қўллаш жаҳон тараққиѐтининг глобал тенденцияси ҳисобланиши, бугунги кунда 

педагогик инновациялар кўламининг ортиб бориши, мамлакатда модернизация жараѐни 

тез суръатлар билан ривожланаѐтган айни даврда таълим соҳасига янгиликларни тизимли 

равишда қўлланилаѐтганлиги масалалари атрофлича талқин қилинган. 

Калит сўзлар: инновациялар, таълим тараққиѐт, ўзгаришлар, янгиликлар, сифат, 

натижа, шаклланиш.  

 

Замонавий жамият ўзининг тез ва чуқур ўзгарувчан тавсифига эга бўлиб, бундай 

ўзгаришлар жамоатчилик тузилмалари, жумладан, мустақил давлатлар, шахс ва жамият 

ўртасидаги муносабатлар, демографик сиѐсат, урбанизация жараѐнларида кўзга яққол 

ташланмоқда. Таълим ҳам глобал умумҳамжамият тузилмасининг алоҳида таркибий 

қисми сифатида жамиятда бўлаѐтган барча ўзгаришларни ҳисобга олиши, ана шу асосда 

ўз тузилиши ва фаолият мазмунини ўзгартириши зарур. Бугунги кунда таълимнинг 

жамият ривожланиш суръатларидан ортда қолаѐтганлиги, таълим жараѐнида 

қўлланилаѐтган технологияларнинг замонавий талабларга тўлиқ жавоб бермаслиги 

ҳақидаги масала дунѐ ҳамжамияти томонидан тез-тез эътироф этилмоқда. Чунки таълим 

ҳам ижтимоийлаштириш вазифасини бажарувчи сифатида жамиятдаги ўзгаришлар 

ортидан бориши ҳамда унинг ривожланишига ўз таъсирини ўтказиши керак. Бироқ 

жамият ривожланиши ва таълим тизими ўртасидаги муносабат мураккаб кўринишга эга 

бўлиб, юқори даражадаги жўшқинлик билан фарқланади. Таълим барча фаол ва суст 

ўзгаришлар таъсирини қабул қилавермайди, жамиятда бўлаѐтган воқеаларга эса ўз 

таъсирини ўтказади. Ана шу нуқтаи назардан таълимдаги ўзгаришлар фақатгина натижа 

сифатида эмас, балки жамиятнинг келгусидаги ўзига хос ривожланиш шартидир [1]. 

Маълумки, фан ва техника жадал суръатлар билан ривожланаѐтган бугунги кунда 

кўплаб илмий билимлар, тушунча ва тасаввурлар ҳажми кескин ортиб бормоқда. Бу, бир 

томондан, фан-техниканинг янги соҳа ва бўлимларининг тараққий этиши туфайли унинг 

дифференциаллашувини таъминлаѐтган бўлса, иккинчи томондан, фанлар орасида 

интеграция жараѐнини вужудга келтирмоқда. 

Бундай шароитда, юқори малакали педагогларга бўлган талаблар ортиб бориб, 

баркамол авлодни асрлар давомида шаклланиб келган умуминсоний ва миллий 

қадриятлар руҳида тарбиялаш лаѐқатига эга, фаннинг фундаментал асосларини, 

педагогика ва психология  методларинимукаммал эгаллаган, касбий тайѐргарлиги юксак 

даражада бўлган ҳамда замонавий педагогик ва ахборот технологияларини амалиѐтда 

қўллаш кўникма ва малакасига эга  ижодкор педагогларни  тайѐрлаш талаб этилади [2]. 

Ҳозирги вақтда таълим-тарбия жараѐнида педагогик инновацияларни кенг кўламда 

қўллаш жаҳон тараққиѐтининг глобал тенденцияси ҳисобланади. Педагогик инновациялар 

кўламининг ортиб бориши, мамлакатда модернизация жараѐни тез суръатлар билан 

ривожланаѐтган айни даврда таълим соҳасига янгиликларни тизимли равишда киритишга 

алоҳида эътибор қаратилмоқда. Аммо кўплаб педагогик инновацияларнинг 

яратилаѐтганига қарамай,таълим жараѐнларига ўқитишнинг янги мазмун, шакл, метод ва 

воситаларини татбиқ этиш бўйича педагогик тадқиқотларни жорий этиш даражасини 

ҳозирча етарли деб бўлмайди. 

Дарҳақиқат, янгиланган таълим тизимини жорий этишда ҳар бир ўқитувчининг ўз 

фанигава баркамол авлод таълим-тарбиясига оид янгиликларни мунтазам ўргана бориб, 

уларни ўз меҳнат  фаолиятида изчил қўллай билиш маҳоратига эга бўлиши бугунги 

куннинг муҳим талабидир. 

Олий педагогик таълим муассасалари талабаларида касбий тайѐргарликни 

шакллантириш ва уни ривожлантириш, мазкур жараѐнга нисбатан тизимли, комплекс 

ѐндашувни тақозо этади. Бўлажак ўқитувчининг чуқур билимга, самарали фаолият юрита 

олиш маҳоратига эга бўлиши маълум фан асослари борасида унда етарли  назарий ҳамда 

амалий билимларнинг, таълим жараѐнида янгиликлардан унумли фойдаланиш 

малакасининг қанчалик шаклланганлигига боғлиқдир [3]. 

 Анъаналар ва янгиликларнинг хилма-хил муносабатларига таяниб, 

маданиятшунослар жамиятни анъанавий ва замонавийга ажратиб кўрсатишади. 

Анъанавий жамиятда анъана новаторлик устидан ҳукмронлик қилади. Замонавий 

жамиятларда эса, новаторлик базали қадрият саналади.  

 Педагогик технологиянинг аҳамияти aввaл ўзлaштиpилгaн нaзapий билимлap билaн 

янги ўзлaштиpиладиган билимлap opacидa мycтaҳкaм бoғлaнишлapнинг юзaгa кeлиши 

билан белгиланади. Мазкур жараѐнда қуйидаги қоидаларга амал қилиш талаб этилади:  

- тeнг қиймaтли (эквивалент) aмaлиѐт қoидacи: тaълим oлyвчилapнинг тaълим 

жapaѐнидaги хaтти-ҳapaкaтлapи тест ўткaзиш ѐки имтиҳoн дaвpидaтaълим oлyвчи 

тoмoнидaн тaшкил этилиши кyтилaдигaн хaтти-ҳapaкaтлapгaтўлa москeлaди;  

- ўxшaш aмaлиѐт қoидacи: тaълим oлyвчилap coдиp этилиши кyтилaѐтгaн xaтти-

ҳapaкaтлapини тaшкил этиш мaжбypиятигa эгa бўлмaй, балки мoҳиятaн шyндaй бўлгaн 

шapoитлapдa мaшқ қилиш имкoнигa эгa бўлaдилap; 

- нaтижaлapни aниқлaш қoидacи: тaълим oлyвчигa yнинг ҳap биp хaтти-

ҳapaкaтининг мaзмyнини бaҳoлaш нaтижaлapи бўйичa мaълyмoт бepиш, мaзкyp шapтгa 

aкcapият ҳoллapдa жopий нaзopaтни тaшкил қилиш жapaѐнидa pиoя этилaди; 

- paғбaтлaнтиpиш қoидacи: талабанинг мaқбyл xaтти-ҳapaкaтлapини 

paғбaтлaнтиpиб бopиш, пeдaгoгик фaoлият жapaѐнидa талаба тoмoнидaн coдиp этилгaн 

caлбий xaтти-ҳapaкaтлap yчyн yнгa тaнбeҳ бepилмaйди, балки yлapни бapтapaф этиш 

иcтaгини юзaгa кeлтиpyвчи aмaлий кўpcaтмa бepилaди.  

Реал таълим амалиѐти илғор педагогик технологияларни амалиѐтга кенг жорий 

этиш таълим сифатини оширишга хизмат қилишинитўлиқ тасдиқламоқда. Бироқ илғор 

педагогик технологияларни олий таълим жараѐнига қўллаш билан боғлиқ бир қатор 

муаммолар ҳам кўзга яққол ташланмоқдаки, уларни эътиборга олиш ва ҳал этиш таълим 

сифатини оширишга хизмат қилади. Бундай долзарб муаммолар сирасига қуйидагиларни 

киритиш мумкин: 

1) олий таълимда қўллаш учун мўлжалланган интерфаол методлар таснифи ва 

уларнинг мазмун-моҳиятини ѐритиб берувчи ўқув-услубий қўлланмаларнинг етарли 

эмаслиги. Гарчи республикамизда педагогик технологияга доир қатор ўқув қўлланмалар 

яратилган бўлишига қарамасдан, мазкур ўқув қўлланмаларда олий таълим жараѐнида 

қўллаш мумкин бўлган интерфаол методлар ва уларни қўллашга доир методик 

кўрсатмалар аниқ ўз ифодасини топмаган.  

2) профессор-ўқитувчилар интерфаол методларни қўллашда методик қоидаларга 

тўлиқ риоя этишлари лозим. Бошқача айтганда, интерфаол методлар фаннинг ўзига хос 

хусусияти, мавзунинг мақсад ва вазифалари, талабаларнинг ѐш хусусиятлари, машғулот 

шакли, аудиторияда мақбул шарт-шароитнинг мавжудлиги каби жиҳатларни аниқ ҳисобга 

олган ҳолда қўллаш лозим. Оддий бир мисол: профессор-ўқитувчилар, айниқса, ѐш 

ўқитувчилар деярли ҳар бир машғулотида кластер методини қўллайди. Энг қизиғи, мазкур 

метод орқали ўқув мақсадига эришиш мумкин ѐки мумкин эмаслигидан қатъий назар 

ундан фойдаланиш ҳолати кўп учрайди. 3) таълим технологияларини яратиш учун 

профессор-ўқитувчилар ўқув мақсадларини педагогик вазифаларга айлантириш, уни 

кутиладиган натижага мос ҳолда аниқлаш кўникмасига эга бўлишлари лозим. Барча 

машғулотларнинг технологик ишланмаларини яратиш жараѐнида идентив ўқув 

мақсадларини вазифаларга айлантириш учун бир хил феъл туркумидаги сўзлар (маълумот 

бериш, очиб бериш, ѐритиб бериш, изоҳлаш кабилар)дан фойдаланиш ўринли бўлмайди. 

Бунинг учун профессор-ўқитувчилар Блум таксономиясини амалиѐтда қўллаш кўникма ва 

малакаларига эга бўлишлари талаб этилади. Идентив ўқув мақсадларини ўқув 

вазифаларига айлантириш кўникмасига эга бўлмасдан туриб, машғулот жараѐнини 

мувафаққиятли лойиҳалашга эришиш мумкин эмас; 

4)  олий таълим жараѐнига педагогик технологияларни татбиқ этиш анъанавий 

ўқитиш тизимининг муқобили сифатида хизмат қилиши лозим. Чунки барча аудитория 

машғулотларида интерфаол методларни қўллашга зарурият йўқ. Энг асосийси, технологик 

ѐндашув асосида ўқув машғулотида кутилган натижага эришилиши лозим. Мазкур 

жараѐнда мақсадга эришишга имкон берувчи исталган мақбул методлардан фойдаланиш 

мумкин. 

Юқоридаги фикрлардан келиб чиққан ҳолда, олий таълим тизимида педагогик 

технологияларни қўллаш самарадорлигини ошириш мақсадида қуйидаги методик 

вазифаларни мувафаққиятли ҳал этиш лозим: 

1) профессор-ўқитувчилар ―интерфаол метод‖, ―стратегия‖, ―технология‖ каби 

тушунчаларнинг мазмун-моҳиятини аниқ тушуниб олишлари лозим. Мазкур 

тушунчаларнинг моҳиятини тўғри англай олмаслик уларни қўллашда кўплаб методик 

қийинчиликларни юзага келтиради. Олий таълимда асосий эътибор ўқитиш жараѐнини 

лойиҳалаш (технологик модел) ва режалаштириш (технологик харита)га, яъни 

технологизацияга қаратилиши керак; 

2) олий таълимда фанларни ўқитиш жараѐнида  интерфаол методлардан 

фойдаланишда методик қоидалар ва кўрсатмаларга риоя қилиниши керак.  Аниқ методик 

кўрсатмаларга риоя этиш орқали интферфаол методларни самарали қўллаш имконияти 

юзага келади. Бу эса таълим сифатининг ошишига хизмат қилади; 

3) фанлар бўйича таълим технологияларини яратишда хилма-хиллик, ижодийлик, 

инновацион ѐндашувларга асосланиш, бир қолипга тушиб қолишдан сақланиш мақсадга 

мувофиқ. Мазкур жараѐнда фанларнинг, машғулот шакллари, мавзуларнинг ўзига хос 

хусусиятларини ҳисобга олган ҳолда ѐндашиш ўринли бўлади; 

